
 
 
 
 
 
 
 
 

 
ᐅᑭᐅᖅᑕᖅᑐᒦᑎᓪᓗᖓ: ᐹᓂ ᕼᐃᐅᐃᑦ - ᑐᓴᐅᒪᔪᓕᕆᓂᕐᒧᑦ ᖃᐅᔨᒪᔨᑕᖅ             ᔫᓐ 7, 2023 

ᖃᐅᔨᒪᕕᑦ ᐅᑭᐅᖅᑕᖅᑐᖅ 40% ᐅᖓᑖᓂᒃ ᑲᓇᑕᐅᑉ ᓄᓇᖁᑎᒋᔭᖓ? ᑕᐃᒪᐃᒃᑲᓗᐊᖅᑎᓪᓗᒍ, ᑲᓇᑕᒥᐅᓕᒫᑲᓴᒃ 
ᓂᐅᕐᕈᓚᐅᖅᓯᒪᔾᔮᖏᑦᑐᑦ. ᐅᕙᖓᓕ ᑕᐃᒪ ᑎᑭᑦᑐᓐᓇᖅᓯᓯᒪᕗᖓ. 

ᐊᑎᕋ ᐹᓂ ᕼᐃᐅᐃᑦ ᖃᐅᔨᒪᔨᑕᐅᔪᖓ ᑐᓴᐅᒪᑎᑦᑎᔨᒃᑯᓐᓂ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᕐᕕᒃᑯᓐᓂ. ᑲᒻᐸᓂᑦᑎᐊᕚᓘᓪᓗᓂ 
ᐅᔭᕋᖕᓂᐊᖅᑐᑦ ᓄᓇᕐᔪᐊᒥ ᐱᐅᓛᒥᒃ ᑕᐃᑲᙵᑦ ᐊᐅᓪᓚᖅᑎᑦᑎᑲᐅᑎᒋᕙᒃᖢᑎᒃ ᓴᕕᒃᓴᓂᑦ. 
ᑖᓐᓇᑐᐊᖑᖏᑦᑐᖅ, ᐱᒻᒪᕆᐅᔪᓂᒃ ᑮᓇᐅᔭᓕᐅᕈᑎᖃᕋᓱᒃᑐᑦ ᓄᓇᓕᖕᓂ ᐊᒻᒪᓗ ᓄᓇᓂ 
ᐊᕕᒃᑐᓯᒪᔪᓂ, ᐃᓅᖃᑎᒌᖕᓄᑦ ᒪᑭᒪᔾᔪᑎᓄᓪᓗ ᐱᕚᓪᓕᕈᑎᒃᓴᓂᒃ ᑕᓪᓕᒪᓄᑦ ᐃᓄᐃᑦ 
ᓄᓇᓕᕆᔭᖏᓐᓂ ᕿᑭᖅᑖᓗᖕᒥ ᐊᒻᒪᓗ ᓄᓇᕗᓕᒫᒧᑦ. 

ᐊᐅᓪᓚᕈᓐᓇᕈᑎᒋᓯᒪᓚᐅᖅᑕᕋ ᐅᓄᖏᑦᑐᓂ ᐅᐸᒃᑕᐅᕙᒃᑐᖅ, ᑖᓐᓇ ᐊᕐᕌᒍᑕᒫᑦ 
ᐱᓕᕆᓂᕆᔭᖏᓐᓂᒃ ᕿᒥᕐᕈᓂᕐᒧᑦ ᑲᑎᒪᓂᖅ. ᖃᐅᔨᒪᔭᐅᔪᖅ ᓇᐃᓈᖅᓯᒪᓪᓗᓂ APRF, ᐅᓪᓗᓄ 
ᐱᖓᓱᓄᑦ ᑲᑎᒪᓂᖃᖅᑎᑦᑎᓚᐅᖅᑐᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ, ᐃᓚᒋᔭᐅᓪᓗᑎᒃ 
ᐃᓐᓇᐃᑦ ᒪᒃᑯᒃᑐᐃᓪᓗ ᑲᑎᒪᔭᖅᑐᖅᑐᑦ ᑕᓪᓕᒪᓂ ᓄᓇᓕᖕᓂᖔᖅᑐᑦ, ᐃᓚᓕᐅᓪᓗᑎᒡᓗ ᐊᓯᖏᑦ 
ᐃᓄᐃᑦ ᑲᑐᔾᔨᖃᑎᒌᖏᑦ. 

ᑐᕌᒐᐅᓚᐅᖅᑐᑦ ᑲᑎᖃᑎᖃᖅᑎᓪᓗᒋᑦ ᐅᓂᒃᑳᖅᑕᐅᖁᓪᓗᒋᑦ ᓄᑖᖑᕆᐊᖅᓯᒪᔪᑦ ᑕᒪᐃᓐᓄᑦ 
ᐹᕙᓐᓛᓐᑯᓐᓂᒃ ᐊᐅᓚᓂᕆᔭᐅᔪᑦ ᐊᒻᒪᓗ ᕿᒥᕐᕈᓪᓗᑎᒃ ᖃᓄᐃᓕᖓᓂᖓᓄᑦ ᓯᕗᓂᒥᒃ, 
ᑭᐅᔪᓐᓇᕆᓪᓗᑎᒃ ᐊᐱᖅᑯᑎᐅᔪᓂᑦ ᐊᒻᒪᓗ ᑐᓴᖃᑎᒌᒍᑎᖃᖅᖢᑎᒃ ᐊᑐᓕᖁᔭᐅᔪᓂᒃ. 
ᐱᓕᕆᐊᕆᓚᐅᖅᑕᕋ 2023 ᐊᕐᕌᒍᑕᒫᑦ ᐱᓕᕆᓂᕆᔭᖏᓐᓂᒃ ᕿᒥᕐᕈᓂᕐᒥᒃ ᑲᑎᒪᓂᒥᒃ ᑎᑎᕋᑲᑕᒡᓗᒋᑦ 
ᐊᔾᔨᓕᐅᕆᓗᖓᓗ ᑲᑎᒪᔪᓂᒃ ᐊᒻᒪᓗ ᑲᑎᒪᑎᓪᓗᒋᑦ ᐊᑕᖏᖅᓯᒪᓪᓗᑎᒃ. ᐃᑲᔪᖃᑕᐅᕙᒃᑐᖓ 
ᐹᕙᓐᓛᓐᑯᓐᓂᑦ ᐱᓕᕆᖃᑎᒌᓂ ᐊᐱᖅᓱᖅᑕᐅᔪᒪᔪᓂᒃ, ᐊᒻᒪᓗ ᓴᖅᑭᑦᑎᕙᒃᖢᖓᓗ ᖃᓄᐃᓕᐅᓂᐅᕙᓪᓕᐊᔪᓂᒃ ᖃᕆᓴᐅᔭᒃᑯᑦ 
ᑐᓴᐅᒪᔾᔪᑎᒃᑯᑦ. ᓴᖅᑭᔮᙱᑦᑐᒃᑯᑦ ᐱᓕᕆᓂᐅᓚᐅᖅᑐᖅ ᑕᒪᓐᓇᓗ ᐊᒥᓱᒻᒪᕆᖕᓂᒃ ᖃᕆᓴᐅᔭᒃᑯᑦ ᑕᐅᑐᒃᑕᐅᔪᓐᓇᖃᑦᑕᖅᖢᓂ.  

ᑕᒪᑐᒪᓂ ᐊᕐᕌᒎᔪᒥᒃ, ᐊᕐᕌᒍᑕᒫᑦ ᐱᓕᕆᐊᖏᓐᓄᑦ ᕿᒥᕐᕈᓂᕐᒥ ᑲᑎᒪᓂᖅ ᑲᑎᒪᓂᖃᓚᐅᖅᑐᑦ 
ᒥᑦᑎᒪᑕᓕᖕᒥᑦ, ᑲᓇᖕᓇᖓᑕ ᐃᓱᐊᓂ ᐅᒥᐊᕐᔪᐊᑦ ᐊᖅᑯᑖᓂ. ᓄᓇᒥ ᐊᖅᓴᕐᓂᖃᖅᑐᒥᒃ ᐊᒻᒪᓗ 
ᐅᓐᓄᒃᑯᑦ ᓯᕿᓐᓂᖃᑦᑕᖅᑐᒥᒃ, ᑕᑯᓐᓇᑲᐅᑎᒋᔪᖅ ᖃᓄᐃᒻᒪ ᒥᑦᑎᒪᑕᓕᒃ, ᖃᐅᔨᒪᔭᐅᖕᒥᔪᖅ 
ᒥᑦᑎᒪᑕᓕᒃ, ᐅᖃᖅᑕᐅᕙᒃᑐᖅ “ᐅᑭᐅᖅᑕᖅᑐᒥᒃ ᑕᑯᒥᓇᖅᓴᐅᑎ.” ᓄᓇᓕᖓ 173 ᑭᓛᒥᑕᒥᒃ 
ᐊᖏᓂᓕᒃ, ᐊᕙᑎᖓᓪᓗ ᖃᖅᑲᖃᐅᖅᖢᓂ, ᐊᖏᕐᕋᒋᔭᐅᔪᖅ 1,882-
ᓄᑦ ᐃᓄᖕᓄᑦ. 

ᓯᕗᓪᓕᖅᐹᒥᒃ ᐃᒃᐱᒋᓚᐅᖅᑕᕋ ᒥᑦᑎᒪᑕᓕᖕᒧᐊᖅᖢᖓ ᐅᔾᔨᕐᓇᓪᓚᕆᖕᓂᖓ − ᐅᓐᓄᒃᑯᑦ 
ᑎᑭᓚᐅᖅᑐᖓ, ᓯᕿᓐᓂᓚᐅᖅᑐᖅ ᓱᓕ ᐊᒻᒪᓗ ᖃᐅᒪᓪᓗᓂ ᐅᓪᓗᖅᑎᑐ. ᓄᓇᓕᒃ ᐅᖓᓯᒃᑐᒦᑦᑐᖅ 
ᐅᑭᐅᖅᑕᖅᑑᑉ ᑭᒡᓕᙳᐊᖓᓂᒃ, ᐊᒻᒪᓗ ᒪᐃᒥ ᐋᒋᓯᒧᑦ, ᐃᑲᕐᕋᓄᑦ 24-ᓄᑦ ᓯᕿᓐᓂᖃᑦᑕᖅᑐᖅ. 
ᖁᔭᓕᓐᓇᓚᐅᖅᑐᖅ, ᑐᔪᕐᒥᕕᒃ ᑕᓗᖃᓚᐅᖅᑐᖅ ᑖᖅᓯᑎᑦᑎᓯᒪᔪᓐᓇᖅᑐᓂᒃ ᓯᓂᒍᓐᓇᕈᑎᒋᓚᐅᖅᑕᕋ. ᐊᓯᖏᓪᓗ ᒪᕐᕉᒃ 
ᐅᔾᔨᕆᑲᐅᑎᒋᓚᐅᖅᑖᒃᑲᒃ − ᐊᓂᖅᑎᕆᑦᑎᐊᕐᓇᖅᑐᖅ, ᓴᓗᒪᓪᓗᓂ ᐊᓂᖅᓵᖅᑐᖓᖅ ᐊᒻᒪᓗ ᓂᐱᖃᖏᓐᓂᖓ. ᓄᓇᖃᖅᑐᓄᑦ 
ᓂᐱᖅᑯᖅᑐᔪᒥ ᓄᓇᒥ, ᑕᑯᒥᓇᑦᑎᐊᓚᐅᖅᑐᖅ. 



 
 
 
 
 
 
 
 

 
ᕿᑭᕐᕌᖅᐸᓚᑦᑎᓪᓗᓂ, ᕿᒥᕐᕈᕙᓪᓕᐊᓪᓗᖓ ᐊᕙᑎᓐᓂᒃ ᐱᓱᒃᖢᖓ, ᐅᑭᐅᖅᓯᐅᑎᒥᒃ ᔭᐸᓯᒪᓪᓗᖓ 
ᐃᓗᐱᕈᖃᖅᑑᖕᓂᒃ ᑲᒫᓗᒃᓯᒪᓪᓗᖓ, ᓂᐅᕕᓵᓚᐅᖅᑖᒃᑲᒃ ᐅᖃᐅᔾᔭᐅᓯᒪᓂᓐᓄᑦ 
ᐅᑭᐅᖅᑕᖅᑐᓕᐊᕐᓂᐊᕐᓂᕐᓄᑦ. ᐱᓱᒃᑎᓪᓗᖓ ᓄᓇᓕᖕᓂ, 
ᑕᑯᑲᐅᑎᒋᔪᓐᓇᓚᐅᖅᑕᒃᑲᑦ ᐃᑲᔫᑎᐅᔪᑦ ᐱᐅᔪᓪᓗ ᐊᒃᑐᐃᓂᐅᔪᑦ 
ᓄᓘᔮᖕᓂᑦ ᐅᔭᕋᖕᓂᐊᕐᕕᖕᒥᑦ, ᓯᐊᒻᒪᒃᐸᓪᓕᐊᓯᒪᔪᖅ ᕿᑭᖅᑖᓘᑉ 
ᐅᐊᖕᓇᖓᓄᑦ. 

ᓯᕗᓪᓕᖅᐸᒥ ᐅᓪᓗᖓᓂ ᑭᒃᑯᓕᒫᓂᒃ ᑲᑎᒪᑎᑦᑎᓂᕐᒥ, ᒪᕐᕉᒃ ᐃᓐᓇᐃᑦ ᖁᔭᓕᓚᐅᖅᑐᑦ 
ᑲᒻᐸᓂᐅᔪᒥᒃ ᑮᓇᐅᔭᓕᐅᕈᑎᒃᓴᖃᖅᑎᑦᑎᓂᖏᓐᓄᑦ ᓄᓇᓂ ᐊᕕᒃᑐᖅᓯᒪᔪᒥ, ᐊᑯᓂᐅᔪᒃᑯᓪᓗ, 

ᑮᓇᐅᔾᔭᒃᓴᔪᓐᓇᖅᑎᑦᑎᑎᐊᖅᑎᓪᓗᓂ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐃᑲᔪᕈᓐᓇᖅᓯᖁᓪᓗᒋᑦ 
ᐃᓚᖏᓐᓂᒃ ᐊᒻᒪᓗ ᓂᐅᕕᕈᓐᓇᖅᑎᑦᑎᓪᓗᑎᒃ ᓴᓇᕐᕈᑎᓂᒃ, ᐱᖃᓯᐅᑎᓪᓗᒋᑦ ᓯᑭᑑᓂᒃ ᐊᒻᒪᓗ 
ᑎᓴᒪᓕᖕᓂᒃ, ᐊᖑᓇᓱᒍᓐᓇᖁᓪᓗᒋᑦ ᐃᖃᓪᓕᐊᕈᓐᓇᖅᓯᓗᑎᒡᓗ, ᐃᑲᔪᕐᓗᑎᓪᓗ 
ᓂᕆᑎᑦᑎᔪᓐᓇᖅᓯᓗᑎᒃ ᓄᓇᓕᖏᓐᓂᒃ. 

 

ᐃᓐᓇᐃᑦ ᐅᐱᒍᓱᖃᑕᐅᓚᐅᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᕐᓄᑦ ᐊᒻᒪᓗ ᐱᓕᕆᐊᖑᕙᓪᓕᐊᔪᒪᔪᓄᑦ, 
ᐊᕐᕌᒍᑕᒫᖅᓯᐅᑎᓂᒃ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᐃᑦ ᐃᓕᓐᓂᐊᕆᐊᒃᑲᓐᓂᖅᑐᓄᑦ, ᐊᑭᖃᖏᑦᑐᓂᒃ 
ᖃᕆᓴᐅᔭᕋᓛᖅᑖᖅᑎᑦᑎᓂᕐᒥᒃ ᐃᓱᓕᑦᑎᔪᓂᒃ ᐃᓕᓐᓂᐊᕐᕕᖕᓂᑦ. ᐱᒻᒪᕆᐅᓂᖅᐹᖑᓚᐅᖅᑐᖅ, ᐅᕙᓐᓄᑦ, ᖁᔭᓕᑎᓪᓗᒋᑦ 
ᐅᖃᕈᓐᓇᖅᑎᑦᑎᓚᐅᕋᑦᑕ, ᐃᓚᓕᐅᔾᔨᓃᓪᓗ ᐃᓄᐃᑦ ᐃᓕᖅᑯᓯᖏᑦᑎᒍᑦ ᐃᓄᐃᑦ ᖃᐅᔨᒪᔭᖏᑦ ᐊᐅᓚᓂᕆᔭᑦᑎᓐᓄᑦ. ᑖᓐᓇ 
ᖁᕕᐊᒋᒃᑲᓐᓂᓕᓚᐅᖅᑕᕋ ᐃᓚᒋᔭᐅᓂᓐᓄᑦ ᐹᕙᓐᓛᑯᓐᓂ ᐱᓕᕆᖃᑎᒌᓄᑦ. 

ᖁᔭᓕᓯᒪᓪᓚᕆᓚᐅᖅᑐᖓ ᐃᓄᑦᑎᐊᕙᐅᓂᖏᓐᓄᑦ ᐃᑲᔪᖅᑐᐃᑦᑎᐊᕐᓂᖏᓐᓄᓪᓗ ᑭᒃᑯᑐᐃᓐᓇᑦ ᑲᑎᖃᑎᒋᒋᐅᖅᓯᒪᔭᒃᑲᑦ 
ᐅᑭᐅᖅᑕᖅᑐᒥ. ᑐᙵᓱᒃᑎᑦᑎᓚᐅᖅᑐᑦ ᐅᕙᓐᓂᒃ, ᑖᓐᓇ ᐋᓪᓚᐅᓪᓗᓂ ᖃᓪᓗᓈᓂᕐᒥᐅᑕᖅ, ᖁᖓᑦᑎᐊᖅᐸᒃᖢᑎᒃ 

ᑐᙵᓱᒃᑎᑦᑎᓪᓗᑎᒃ. ᐊᔾᔨᒋᖏᑦᑕᖓ ᐃᓅᓯᖅ ᑐᕌᑦᑐᒥᒃ, ᐅᑭᐅᖅᑕᖅᑐᒥ, ᑭᒃᑯᑐᐃᓐᓇᑦ ᐊᓯᒥᓂᒃ 
ᑲᒪᒋᔭᖃᑦᑎᐊᖅᑐᑦ. ᐊᒃᑐᖅᑕᐅᔾᔪᑎᒋᓚᐅᕐᒥᔭᕋ ᑕᑯᔭᕆᐊᒃᓴᖅ ᖃᓄᖅ ᓱᕈᓰᑦ ᓇᒡᓕᒋᔭᐅᓂᖏᓐᓂᒃ 
ᐊᒻᒪᓗ ᐃᓐᓇᐃᑦ ᐃᒃᐱᒋᔭᐅᑦᑎᐊᕐᓂᖏᓐᓄᑦ. 

ᐱᓇᐅᓱᐊᕈᓯᓗᒃᑖᑲᓴᒃ ᒥᑦᑎᒪᑕᓕᖕᒥ, ᐊᖏᕐᕋᐅᕙᓪᓕᐊᓕᖅᑎᓪᓗᖓ ᐊᖅᑯᓵᓚᐅᖅᑐᖓ ᓄᓇᕗᒻᒥ 
ᐊᖓᔪᖅᑳᖃᕐᕕᖕᒥᒃ ᓄᓇᓕᐸᐅᔭᒥᒃ, ᐃᖃᓗᐃᑦ, ᓄᓇᓕᖓᓂ ᑭᒃᑯᑐᐃᓐᓇᕐᓄᑦ ᑎᑎᕋᐅᔭᖅᑕᐅᔪᓯᒪᔪᑦ 

ᓴᓇᙳᐊᒐᐃᓪᓗ ᐱᐅᔪᒻᒪᕆᐅᓪᓗᑎᒃ. ᐱᐅᔪᓂᒃ ᐃᓄᖕᓂᑦ ᓴᓇᐅᔭᓯᒪᔪᓂᒃ ᓴᖅᑭᔮᖅᑐᖃᖅᑐᖅ ᓇᓂᑐᐃᓐᓇᖅ, ᐊᒻᒪᓗ 
ᓴᓇᙳᐊᒐᕐᓂᑦ ᑕᑯᓴᐅᑎᑦᑎᕝᕕᖃᖅᖢᑎᒃ ᐸᐸᑕᐅᔪᓂᑦ. 

ᐊᒻᒪᓗ ᖁᕕᐊᓇᖅᓯᓪᓗᓂ ᑕᑯᒃᑲᓐᓂᓚᐅᕋᒪ ᐊᖅᑯᑎᓕᐅᖅᓯᒪᔪᒥᒃ ᕿᑯᕐᒥᒃ, ᑕᑯᓚᐅᖏᑦᑐᖓ ᖃᐅᒻᒪᒃᑕᖅᑐᓂᒃ ᓄᖅᑲᕐᕕᖕᓂᒃ. 
ᓱᓕ, ᐊᖁᑎᐅᔪᑦ ᐅᑕᖅᑭᔪᓐᓇᑦᑎᐊᖅᖢᑎᒃ ᐊᒥᖅᑳᖅᑎᓪᓗᒋᑦ ᑎᓴᒪᐃᓕᖅᑲᖓᔪᒥᒃ ᐊᖅᑯᑎᒥ, ᓴᖅᑭᔮᖅᖢᑎᒃ ᓇᓗᓇᐃᒃᑯᑕᑦ 
ᓄᖃᕐᕖᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᓂ ᐱᖓᓱᓂᒃ ᐅᖃᐅᓯᕐᓂᑦ ᑎᑎᕋᖅᓯᒪᓪᓗᑎᒃ.  



 
 
 
 
 
 
 
 

 
ᐊᐱᖅᑯᑎᑕᖃᖏᑦᑐᖅ ᓄᓇᕗᒻᒥ ᐃᓄᐃᑦ ᐊᒃᓱᕈᕈᑎᒋᔭᖏᓐᓂᒃ, ᐱᖃᓯᐅᑎᓪᓗᒋᑦ 
ᐃᒡᓗᖃᐅᑦᑎᐊᖏᓐᓂᕐᒧᑦ ᐊᒻᒪᓗ ᐋᓐᓂᐊᕐᕖᑦ, ᐃᑲᔫᑎᒃᓴᖃᑦᑎᐊᖏᓐᓂᖓᓄᑦ, ᐊᑭᑐᓂᖏᓐᓄᓪᓗ 
ᓂᖀᑦ. ᑕᑯᒃᓴᐅᑎᑦᑎᓪᓗᓂ ᑭᖑᕚᕇᓄᑦ ᐊᒃᑐᐃᔾᔪᑏᑦ ᕿᑦᓵᓇᖅᑐᑦ 
ᐃᖅᑲᐅᒪᓇᖅᑐᑦ ᓅᑕᐅᓚᐅᕐᓂᖏᓐᓄᑦ, ᐃᓕᓐᓂᐊᕆᐊᖅᑎᑕᐅᓚᐅᕐᓂᖏᓐᓄᑦ 
ᐊᓯᒃᑲᓐᓂᖏᓪᓗ. ᑭᓯᐊᓂᓕ ᐊᔪᕐᓇᙱᑦᑐᓂᒃ ᐋᕿᒋᐊᕈᑎᑐᐃᓐᓇᕐᓂ 

ᐱᑕᖃᖏᑦᑐᖅ, ᖁᔭᓕᑦᑎᐊᖅᑐᖓ ᐃᖅᑲᓇᐃᔭᕐᓂᓐᓄ ᑲᒻᐸᓂᐅᔪᒧᑦ ᐱᐅᔪᒥᒃ ᐊᓯᔾᔩᓯᒪᔪᒥᒃ.  

ᑕᑯᖃᑕᐅᓚᐅᕐᒥᔪᖓ ᐅᓄᖅᑐᓂᒃ ᐱᔾᔪᑎᓂᑦ ᓂᕆᐅᖕᓂᖃᑦᑎᐊᕐᓂᕐᒧᑦ. 
ᑲᑎᖃᑎᖃᖅᓯᒪᔪᖓ ᐅᓄᖅᑐᓂᒃ ᒪᒃᑯᒃᑐᓂᑦ ᐃᓄᖕᓂᒃ ᑐᕌᒐᖃᖅᑐᓂᑦ, ᐱᐅᔪᒥᒡᓗ 
ᓯᕗᓂᒃᓴᑦᑎᐊᕙᖃᕐᓂᕐᒥᒃ, ᐱᖃᓯᐅᑎᓪᓗᒋᑦ ᒪᒃᑯᒃᑐᓄᑦ ᐊᓐᓄᕋᔾᔨᐅᕐᓂᕐᒧᑦ ᐃᓕᓐᓂᐊᖅᑐᑦ ᐃᖃᓗᖕᓂ 
ᐅᖃᖅᓯᒪᔪᖅ ᐸᕐᓇᐅᑎᖃᕐᓂᖓᓂᒃ “ᓄᓇᕐᔪᐊᖅ ᐱᓗᒍᑦ ᐊᐅᓚᓂᖓᓄᑦ”. 

ᐳᐃᒍᓚᐅᖅᓯᒪᔾᔮᖏᑦᑕᕋ ᑐᑯᒥᓇᑦᑎᐊᖅᑐᑦ ᑕᐃᒃᑯᐊ ᓄᓇᖓᓂ ᐱᐅᔪᒻᒪᕆᐊᓗᐃᑦ ᖃᖅᑲᖏᑦ, ᐅᕝᕙᓘᓐᓃᑦ ᖁᕕᐊᓇᓪᓚᕆᖕᓂᖓ 
ᓇᖏᖅᑐᑑᓪᓗᓂ ᖁᐊᖑᔪᒥ ᒪᓂᕋᕐᒥ ᐅᑭᐅᖅᑕᖅᑑᑉ ᑕᕆᐅᖓᓂ. ᑭᓯᐊᓂᓕ ᐃᖅᑲᐅᒪᓇᓪᓚᕆᒃᐳᖅ ᓴᙱᓂᖏᑦ ᐊᒻᒪᓗ 
ᓴᐱᓕᖅᓴᕋᐃᙱᓐᓂᖏᑦ ᐃᓄᐃᑦ ᑲᑎᓯᒪᔭᒃᑲ, ᐊᒻᒪᓗ ᐱᐅᔪᓪᓚᕇᑦ ᐱᖅᑯᓯᒃᑯᑦ ᐃᓕᖅᑯᓯᖏᑦ ᐃᖅᑲᓇᐃᔮᓐᓄᑦ ᓂᐅᕐᕈᓯᒪᓂᓐᓂᒃ 
ᐃᓅᓯᕐᒧᑦ-ᐊᓯᔾᔩᓯᒪᓂᕐᒧᑦ ᐊᑐᖅᓯᒪᔭᕋ.  

ᓇᖕᒥᓂᖅ ᖁᔭᓕᔪᒪᔭᒃᑲᑦ ᐹᕙᓐᓛᓐᑯᑦ ᐱᔪᓐᓇᖅᑎᑦᑎᓯᒪᓂᖏᓐᓄᑦ ᐅᕙᓐᓂ ᐱᕕᒃᓴᑦᑎᐊᕙᖕᒥᒃ. ᑖᓐᓇ ᓯᕗᓪᓕᖅᐹᕆᓯᒪᔭᕋ 
ᓂᐅᕐᕈᓪᓗᖓ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ, ᓂᕆᐅᒃᖢᖓᓗ ᑭᖑᓪᓕᖅᐹᕆᔾᔮᖏᑦᑕᕋ. 

 


